
Масофавий таълим моделлари ва уларни такомиллаштириш истиқболларини эксперт баҳолаш усули орқали аниқлаш
Масофавий таълимда турли таълим моделлари қўлланилади, лекин, уларнинг барчасига ҳам бир нарса хосдир, бу ҳам бўлса, унда барча ўқувчи ва ўқитувчилар масофа жиҳатдан ажратилишидир. Ҳар бир модел шу каби таркибни ҳамда уни амалга оширувчи технологияларни қўллайди. Масофавий таълимнинг турли моделлари нафақат қўлланиладиган технологиялар, балки, бошқарилиш даражаси, ўқитувчи ва ўқувчиларнинг масъулияти билан ҳам фарқланадилар. 

Илмий манбаларнинг тарихий аналитик тадқиқоти шуни кўрсатдики, кўплаб муаллифлар масофавий ўқитиш моделларини тузишга ўз эътиборларини қаратишган, жумладан, Е.С.Полат раҳбарлигидаги жамоа ўз монографияларида 6 та моделни кўрганлар: 1. Экстернат тури бўйича ўқитиш; 2.Университет масофавий таълим модели; 3. Бир неча олий ўқув юртлари ҳамкорлигида ўқитиш; 4.Ихтисослаштирилган таълим муассасаларида ўқитиш; 5. Автоном ўқитиш; 6. Мультимедиа дастурларига асосланган, норасмий, интеграллашган ўқитиш.

Р.Танинг ва И.Сейнонлар чет эллардаги масофавий ўқитиш технологияларидан фойдаланувчи таълим муассасаларида ишлаб чиқилган моделларни ўрганиб, қуйидаги уч масофавий таълим моделларини ажратиб кўрсатган: Маслаҳат модели, расмий ёзишмалар модели, бошқарилувчи мустақил ўқитиш модели.

Т.П.Воронина, В.П.Кашицин, О.П.Молчановалар монографиясида масофавий таълимнинг тўрт модели кўриб чиқилади, булар: анъанавий сиртқи, очиқ - телевизион таълим (телетаълим), виртуал  синфлар ва виртуал университетлар.

Қуйида масофавий таълимнинг уч модели келтирилган. Албатта, улар масофавий таълимга бўлган барча ёндашувларни акс эттирмайдилар. Лекин улар таълим бошқарувини ўқитувчидан ўқувчи томонга ўзгаришини ифодаловчи иккита энг четки ҳолат ва ўртача ҳолатни акс эттирадилар. 

· А. Тақсимланган аудитория модели. Бу модель турли манзилларда яшовчи талабалардан ташкил топган синф, гуруҳга мўлжалланган курснинг интерактив телекоммуникацион технологиялар ёрдамида тарқатилишига қаратилган. Натижада, анъанавий таълим олувчилар ва масофавий таълим олувчиларни бирлаштирувчи аралаш синф ҳосил бўлади. 

· Б. Мустақил таълим олиш модели. Бу моделда талабаларга аниқ вақтда, аниқ жойда бўлиш масъулияти юкланмайди. Талабалар курснинг батафсил дастури ва мазмунини ифодаловчи материаллар тўплами билан таъминланадилар ҳамда раҳбарлик қилувчи саволларига жавоб бериб, ишни баҳоловчи ўқитувчига мурожаат қилиш имкониятига эга бўлдилар. Талаба ва ўқитувчи ўртасидаги мулоқот телефон, компьютер конференциялари, электрон ва оддий почталарни қўллаш орқали амалга оширилади. 

· В. Очиқ таълим + аудитория модели. Бу модель курснинг босма матни ва бошқа воситалари (масалан, видеоёзув ёки компьютер дисклари)ни қўллашга қаратилган. Бу эса, талабага, масофавий гуруҳ ичидаги талабалар мулоқотлари ташкил этилишига ёрдам берувчи интерактив телекоммуникацион технологияларни қўллаган ҳолда, курсни ўрганиш имкониятини беради. 

Таълимнинг анъанавий тури ва масофавий таълимнинг турли моделларини келгусидаги ривожланиш истиқболларини белгилаш мақсадида 20 та экспертни жалб қилган ҳолда анкета сўровномаси ўтказилди.  Экспертлардан тўртта мезон, яъни таълим моделларининг истиқболда тутадиган ўрни бўйича тартиблаш сўралди. Энг кенг тарқаладиган таълим турига 1-ранг ва таълим тури кўламининг камайишига қараб унинг ранги ҳам 4 гача пасайиб боради. Сўровнома натижаларидан кўриниб турибдики, масофавий ўқитишнинг мустақил таълим олиш моделини келгусида энг кенг кўламда тарқалишини башорат қилиб 20 та экспертдан 14 таси овоз берганлар. Масофавий  ўқитишнинг очиқ таълим  ва синф моделларига асосланган комбинациялашган модели эса 3-рангга (экспертларнинг 9 та овози) эга бўлди. 2-ранг – таълимнинг  анъанавий моделига (экспертларнинг 10 та овози), 4-ранг – масофавий ўқитишнинг тақсимланган синф моделига (экспертларнинг 17 та овози) берилди.

Натижаларнинг адекватлигини баҳолаш  учун экспертлар фикрининг мослигини аниқловчи конкордация коэффициентидан фойдаланамиз:

 – экспертлар томонидан берилган йиғма (тартибланган) баҳонинг амалдаги дисперсияси;

– экспертлар фикрининг тўлиқ мос келган ҳолати учун йиғма (тартибланган) баҳонинг дисперсияси.


Экспертлар фикрининг тўлиқ мослиги ҳолатида биринчи таълим тури 2 балл, иккинчиси – 4 балл, учинчиси – 1 балл, тўртинчиси – 3 балл берилган бўлган ва бунда мезонларнинг муҳимлиги йиғма ранги мос равишда 40, 80, 20 ва 60 баллни ташкил қилган бўлар эди. Маълумки, m объектнинг n та эксперт томонидан баҳоланишида йиғма баҳонинг ўртача қиймати 

(2)
формула орқали аниқланади ва бизнинг ҳолатимизда у 50 га тенгдир. У ҳолда

 дисперсия иккита усул билан аниқлаш мумкин:

Демак, экспертлар фикрининг мослик коэффициенти

Конкордация коэффициентининг қиймати 0 ва 1 орасида ўзгаради. Агар унинг қиймати 0 бўлса, фиклар мослиги йўқ ва агар 1 га тенг бўлса тўлиқ мослик мавжуд деб хулоса қилиш мумкин. Бу коэффициентнинг белгиланган меъёрий қийматдан юқори бўлишлиги етарлидир. Одатда, бу меъёрий қиймат 0,5 га тенгдир. Эксперт баҳоларига таяниб хулоса қилиш учун 

эканлиги етарлидир. Шунингдек, экспертлар фикрининг мослиги улар фикри тасодифий вариациялар натижаси эмаслигини текшириб кўриш лозим бўлади. Бунинг учун тасодифий сонларнинг 

 тақсимоти бўйича жадвал қиймати билан аниқланган конкордация коэффициенти ўзаро солиштирилади. Унга кўра 

  (3)
тенгсизлик ўринли бўлиши лозим. Бизнинг ҳолда 

38,13 > 7,82.

Демак, экспертлар фикрининг мослиги, улар фикри тасодифий вариациялар натижаси эмаслиги аниқланади ва масофавий таълимнинг мустақил таълим олиш модели келгусида кенг кўламда тарқалишини башорат қилиш мумкин.

